
ــرەت،  ــی ئافـ ــتنی مافەكانـ ــە پاراسـ ــەت بـ ــای تایبـ ــی یاسـ ــەت و بوونـ ــڕای هەوڵەكانـــی حكومـ وێـ
لەگـــەڵ هەبوونـــی بەڕێوەبەرایەتـــی بەرەنگاربوونـــەوەی توندوتیـــژی و ئەنجومەنـــی كاروبـــاری 
ــز كەچـــی توندوتیـــژی  ــرەت پارێـ ــراوی دیكـــەی ئافـ ــان رێكخـ ــان و دەیـ ــان و یەكێتـــی ئافرەتـ خانمـ
خێزانـــی و كوشـــتنی ئافـــرەت درێـــژەی هەیـــە، ئـــەوەش نیگەرانـــی لای خەڵـــك دروســـتكردووە. 
گۆڤـــاری گـــوڵان لـــەم راپۆرتـــەدا ئـــەو پرســـەی لەگـــەڵ چەنـــد كەســـایەتییەك تاوتـــوێ كـــردووە و 
ـــە  ـــی چارەســـەری ل ـــە و رێكارەكان ـــەو جـــۆرە تاوانان ـــی ئ ـــی ئەنجامدان ـــەر و هۆكارەكان ـــش پاڵن ئەوانی

ــەڕوو. ــەوە دەخەنـ ــەی خۆیانـ روانگـ

 گوڵان – كۆمەڵایەتی

 ســـەرەتا د. چـــەواس حەســـەن، مامۆســـتا لـــە كۆلێـــژی 
ـــەڵاحەددین،  ـــییەكان/ زانكـــۆی س ـــا و زانســـتە سیاس یاس
هێمـــا بـــۆ ئـــەوە دەكات كـــە »دیـــاردەی ژنكوشـــتن وەك 
هـــەر تاوانێكـــی دیكـــە، گەلێـــك هـــۆكار و پاڵنـــەر و 
فاكتـــەری لـــە پشـــتە، بۆیـــە تەنیـــا بـــە دامەزراندنـــی 
چەنـــد رێكخراوێـــك، یـــان یاســـایەك هـــەروا بـــە ســـانایی 
ــە  ــۆ لـ ــا بـ ــت: »یاسـ ــاوكات دەڵێـ ــەت.« هـ ــی نایـ كۆتایـ
قاڵبـــدان و ئاراســـتەكردنی تاكەكانـــی كۆمەڵگـــە دێـــت، 
بـــەڵام تاكـــەكان دەتوانـــن بـــە هـــۆی ئـــەو ئیـــرادە ئـــازادەی 
ـــرەدا  ـــە لێ ـــن، بۆی ـــد نەب ـــاكانەوە پابەن ـــە یاس ـــە، ب ـــە هەیان ك
ــا  ــا یاسـ ــات، تـ ــزا دەبـ ــۆ سـ ــا بـ ــتی پەنـ ــەڵاتی گشـ دەسـ
ــە  ــە لـ ــی كۆمەڵگـ ــەر تاكەكانـ ــەی ئەگـ ــپێنێت، ئـ بچەسـ
ســـزاكەش نەترســـان، یـــان قبووڵیـــان بـــوو بـــۆ ئـــەوەی 
نامێنێـــت.  ســـوودی  یاســـاش  ئەوســـا  بكـــەن؟  تـــاوان 
دەبێـــت  بێـــت،  كاریگـــەر  ئـــەوەی  بـــۆ  یاســـا  واتـــا 
لەگـــەل فەلســـەفەی زاڵـــی كۆمەڵگـــەدا بگونجێـــت، 
ئەگەرنـــا تەنیـــا وەك نەخشـــێكی بێمانـــای ســـەر كاغـــەز 
دژ  توندوتیـــژی  نەهێشـــتنی  یاســـاكانی  دەمێنێتـــەوە. 
بـــە ئافرەتـــان لەگـــەڵ بیروبـــاوەڕی كۆمەڵگەكەمانـــدا 
ـــی ناوەڕاســـت  ـــەوە، چونكـــە كۆمەڵگـــەی رۆژهەڵات نایەن
ئافرەتـــدا،  لەگـــەل  هەیـــە  توندوتیـــژی  بـــە  باوەریـــان 
بـــۆ  ئێمـــە  دەبێـــت  كەواتـــە  كوشـــتنیش.  راددەی  تـــا 
بنبڕكردنـــی دیـــاردەی توندوتیـــژی دژ بەئافرەتـــان كار 
ـــارەی  لەســـەر گۆڕینـــی تێڕوانینـــی كۆمەڵگەكەمـــان لەب
بەوەلانانـــی  بێنیـــن  بـــڕوا  واتـــە  بكەیـــن.  ئافرەتـــەوە 
بـــە  ئافـــرەت،  مرۆڤبوونـــی  بـــە  نامووسپەرســـتی، 
ــن  ــڕوا بێنیـ ــا بـ ــاودا. هەروەهـ ــەڵ پیـ ــانبوونی لەگـ یەكسـ
بـــەوەی جەوهـــەری ئافـــرت مرۆڤـــە، نـــەك كاڵا، ئەوســـا 
دەتوانیـــن بڵێیـــن تەنانـــەت ئەگـــەر وەك پیـــاوەكان هەڵـــەش 

بكـــەن، دەكرێـــت دەرفەتیـــان بـــۆ بڕەخســـێندرێت.«
لیژنـــەی  كارگێـــڕی  حوســـێن  محەمـــەد  تـــەرزە 
ناوچـــەی ناوەنـــدە ئەكادیمییەكانـــە و رایوایـــە: »فرەیـــی 

كوردســـتان  هەرێمـــی  لـــە  ئافرەتـــان  رێكخراوەكانـــی 
پەرتەوازەبوونـــی  و  هەڵوەشـــانەوە  بـــۆ  سەردەكێشـــێت 
یـــان  رێكخراوێـــك  هـــەر  ئافرەتـــان، چونكـــە  خەباتـــی 
و  هۆشـــیار  توێژێكـــی  لەلایـــەن  پارتێـــك  و  حـــزب 
ـــژەش  ـــەو دەســـتەبژێر و توێ ـــت، ئ ـــرەوە بەڕێوەدەبڕێ رووناكبی
زیاتـــر هەوڵـــدەدەن بـــۆ گەیشـــتن بـــە ئامانـــج و خواســـتە 
ســـەرتاپاگیری.«  بەرژەوەندیـــی  نـــەك  تایبەتـــەكان، 
گوتیشـــی: »رێكخراوەكانـــی ئافرەتـــان لـــە هەرێمـــی 
لـــە  و  لایەنەكانـــن  و  حـــزب  وابەســـتەی  كوردســـتان 
جێبەجێكردنـــی كارەكانیانـــدا رۆڵـــی پاشـــكۆ دەبینـــن و بـــۆ 
ــزب  ــای حـ ــان میتۆدۆلۆژیـ ــی رێكخراوەكەیـ بەرچاوڕوونـ
بەكاردێنـــن، ئـــەوەش داكۆكیكردنـــە لـــە مانـــەوەی خۆیـــان، 
ــری  ــان.« پێداگـ ــەی ئافرەتـ ــەركردنی كێشـ ــەك چارەسـ نـ
لەســـەر ئـــەوەش دەكات كـــە كێشـــە ئینســـانییەكان لـــە 
كۆمەڵگـــەی كـــوردی دوالیزمییـــە و هـــەر دوو رەگەزەكـــە 
تێـــوەی گڵاون، بـــەڵام ئافرەتـــان قوربانیـــی ســـەرەكین 
و بـــۆ دەســـتەبەری مافیـــان دروشـــم لـــە كـــردار زیاتـــر 
ـــووە. هـــاوكات دەڵێـــت: »رەنگـــە هەمـــوو فێمینیســـتانی  ب
ـــارەی مافەكانـــی  دونیـــا هێنـــدەی فێمینیســـتی كـــورد لەب
لەســـەدی  دە  ئەگـــەر  نەكردبـــێ،  قســـەیان  ژنانـــەوە 
كاری  كۆڕەكانیـــان  و  ســـیمینار  و  وتـــار  و  بانگەشـــە 
جددییـــان بكردایـــە، ئێســـتا رەوشـــی مێینـــەی كـــورد 
جۆرێكـــی دیكـــە دەبـــوو، بـــە دڵنیاییـــەوە جێپەنجەشـــیان 
دەبینـــدرا. هەروەهـــا ئەوەنـــدەی كـــورد رێكخراوگەلـــی 
ـــان و خوشـــكان و ژنانیـــان دروســـت كـــردووە، هیـــچ  ئافرەت
ـــا  ـــەوەش تەنی ـــردووە، ئ ـــدەی دروســـت نەك ـــەك ئەوەن نەتەوەی
ــەوە.«  ــی لێكەوتووەتـ ــی ئافرەتانـ ــی خەباتـ پەرتەوازەبوونـ
ـــە  ـــدا ب ـــەی خۆی ـــی رۆژان ـــە ژیان ـــرەت ل گوتیشـــی: »ئاف
ـــیار  ـــە ژێرپرس ـــت و دێت ـــەم دەبینرێ ـــە ك ـــك ب ـــوو جۆرێ هەم
ـــەی پیـــاو  ـــە پێوان ـــت و ب ـــەم چەشـــنە كۆنتـــڕۆڵ دەكرێ و ب
ـــدە دەكرێـــت. ســـەدان ســـاڵە ســـاڵە ئافـــرەت واگـــوش  مەزەن
كـــراوە كـــە رۆڵـــی ســـەرەكیی ئـــەو لـــە ژیانـــدا دایكایەتـــی 

دیاردەی ژنكوشتن وەك هەر 
تاوانێكی دیكە، گەلێك هۆكار 

و پاڵنەر و فاكتەری لە پشتە، 
بۆیە تەنیا بە دامەزراندنی 

چەند رێكخراوێك، یان یاسایەك 
هەروا بە سانایی كۆتایی نایەت

تاكەكان دەتوانن بە هۆی ئەو 
ئیرادە ئازادەی كە هەیانە، بە 
یاساكانەوە پابەند نەبن، بۆیە 
لێرەدا دەسەڵاتی گشتی پەنا بۆ 
سزا دەبات، تا یاسا بچەسپێنێت

ئەگەر تاكەكانی كۆمەڵگە 
لە سزاكەش نەترسان، یان 

قبووڵیان بوو بۆ ئەوەی تاوان 
بكەن؟ ئەوسا یاساش سوودی 

نامێنێت

ماڵەوەیـــە.  كارگێڕیـــی  و  منـــداڵ  پەروەردەكردنـــی  و 
گرفتـــی ژن ئەوەیـــە بـــە هـــەزاران تاڵـــی نادیـــار بەتایبـــەت 
لەبـــاری بیروبۆچوونـــەوە شـــتەك دەدرێـــت و بـــە كـــەم 
ـــد كـــەس نییـــە،  ـــوان چەن ـــەوەش شـــەڕێكی نێ دادەنرێـــت، ئ
بەڵكـــو پرســـێكە ریشـــەی لـــە سیســـتەمی پیاوســـالاریدایە. 
پێـــدا  كوردســـتانی  هەرێمـــی  كـــە  بارودۆخـــەش  ئـــەو 
تێپەڕدەبێـــت، ئەوەنـــدە دەرفەتـــی بـــە رەگـــەزی مێینـــە 
ـــی  ـــتێت. گومان ـــی خـــۆی بوەس ـــەر پێ ـــو لەس ـــەداوە، تاك ن
ــەوە  ــتی نەوەدەكانـ ــە ناوەڕاسـ ــان لـ ــە ئافرەتـ ــە كـ ــدا نییـ تێـ
لـــە ئاســـتی دەزگایـــی و كاری پراكتیـــدا كۆمەڵێـــك 
كاری گرنگیـــان ئەنجـــام داوە، بـــەڵام هێشـــتا دەبێـــت 
بـــدەن،  زیاتـــر  بـــۆ دەســـتەبەری مافەكانیـــان هەوڵـــێ 
ــە  ــەی كـ ــەو ئافرەتانـ ــی ئـ ــۆ بەدەمەوچوونـ ــی بـ بەتایبەتـ
ژیانیـــان لـــە ژێـــر هەڕەشـــە و مەترســـیی كوشـــتندایە. 
ـــەوەی كارە نەشـــیاوەكانی  ـــۆ پاككردن چونكـــە زۆر جـــار ب
پیـــاو، ئافـــرەت بـــە نـــاوی نامووســـەوە دەكوژرێـــت و 
كەســـیش نییـــە لەســـەری بێتـــە وەڵام و داوای مافەكانـــی 

بـــكات«.
ــی  ــی حاڵەتەكانـ ــۆكاری زۆربوونـ ــەد هـ ــەرزە محەمـ تـ
كوشـــتنی ئافرەت لە كۆمەڵگەی كوردیدا بۆ »نەبوونی 
پەروەردەكردنـــی  و  كۆمەڵگـــە  هۆشـــیاریی  ئاســـتی 
ناتەندروســـتی خێـــزان و كەمتەرخەمـــی لـــە بەرامبـــەر 
و  دەگەڕێنێتـــەوە  كۆمەڵایەتـــی  هـــزری 

پێیوایـــە كـــۆی ئەوانـــە وایكـــردووە پێگـــەی كۆمەڵایەتـــی 
و سیاســـیی ئافـــرەت ئافـــرەت لاواز بێـــت. گوتیشـــی: 
ــتە پەیڕەوێكـــی جـــددی بـــۆ داكۆكیكـــردن  »زۆر پێویسـ
لـــە مافـــی ئافـــرەت لەلایـــەن حكوومـــەت دابنرێـــت و 
لەلایـــەن داوكاری گشـــتییەوە بەرگـــری لـــە ئافرەتـــی 
ـــی  ـــا پێویســـتە رێكخراوەكان ـــت. هەروەه غەدرلێكـــراو بكرێ
ئافرەتـــان لـــەو قاڵبـــە كلاســـیكییەی كـــە وەریانگرتـــووە، 
ــەر  ــە هـ ــاوازی و بـ ــێ جیـ ــان بەبـ ــە دەرەوە و هەموویـ بێنـ
بیروبۆچوونێكـــی جیـــاوازەوە، رێكخراوێكـــی هەمەلایەنـــی 
یەكگرتـــووی دوور لـــە بەرژەوەندییـــە سیاســـییەكان لـــە 
ـــا  ـــی كوردســـتانەوە پێكبهێنـــن كـــە تەنی رێگـــەی پەرلەمان
خزمەتـــی ئافرەتـــان بـــكات. ئێمـــەی كـــورد هێشـــتا لـــە 
ســـەرەتای قۆناغـــی ئازادیـــی ئافرەتدایـــن، بۆیـــە دەبێـــت 
ــژی كار  ــە بەرنامەڕێـ ــراوەكان بـ ــەكان و رێكخـ راگەیاندنـ
بـــۆ هۆشـــیاریی تاكـــی كۆمەڵگـــەی كـــوردی بكـــەن.«
ســـەرەتا  راگەیاندنكارێـــك  وەك  مەولـــوود،  ســـەركار 
)٨(ی  ژمـــارە‌  »یاســـای  كـــە  دەكات  ئـــەوە  باســـی 
بە‌رە‌نگاربوونـــە‌وە‌ی توندوتیـــژی دژ بـــە‌ ئافرە‌تـــان بـــە 
هـــە‌ر  ئە‌نجامدانـــی  لـــە‌  رێگـــری  شـــێوازێك  هە‌مـــوو 
توندوتیژییـــەك كـــردووە كـــە‌ دژ بـــە‌ ئافرە‌تـــان ئە‌نجـــام 
بدرێـــت.« گوتیشـــی: »بە‌ڕێوە‌بە‌رایە‌تـــی توندوتیـــژی 
دژ بـــە‌ ئافرە‌تـــان و ئە‌نجومە‌نـــی خانمـــان و رێكخـــراوە‌ 
مە‌دە‌نییە‌كانـــی تایبـــە‌ت بـــە‌و بـــوارە‌ لـــە‌ رووی هوشـــیاریی 
فیكـــری و راوێـــژی دە‌ســـتە‌جە‌معی و كـــۆڕ و كۆبوونـــە‌ی 
نە‌كـــردووە‌  كە‌متە‌رخە‌مییـــان  بـــوارە‌  بـــە‌و  تایبـــە‌ت 
بە‌ڕێوە‌دە‌بـــە‌ن،  چالاكیە‌كانیـــان  و  كار  بـــە‌ردە‌وام  و 
بـــەڵام بەشـــێك لـــەو رێكخـــراو و دەســـتەیانەی بـــواری 
مافـــی ئافـــرەت تەنیـــا بـــۆ نـــاو و ناوبانگـــی خۆیـــان 
كاریـــان كـــردووە و بەرژەوەندیـــی خۆیـــان پێـــش كار و 
ــن و  ــالاك نیـ ــە زۆر چـ ــتووە، بۆیـ ــان خسـ بەرنامەكانیـ
ـــزر  ـــر ب ـــار دەكـــەون و دوات ـــە دی ـــە ســـاڵیادەكان ب تەنیـــا ل
دەبـــن، چونكـــە ئەگـــەر كارێكـــی زۆریـــان كردبـــێ، بـــەم 
شـــێوەیە كۆمەڵگـــە تووشـــی ئـــەم هەمـــوو نەهامەتییـــە 

نەدەبـــوو.«
كە‌یســـێكی  »ژنكـــوژی  پێیوایـــە  میدیـــاكارە  ئـــەو 
بـــە‌ڵام  هە‌بـــووە‌،  كۆنـــە‌وە‌  لـــە‌  و  كەلتوورییـــە‌  كۆنـــی 
هە‌مـــوو  هاوكاریـــی  بـــە  و  زە‌مـــە‌ن  و  كات  بە‌پێـــی 
تایبە‌تییانـــە‌ی  ئە‌منییـــە‌  دە‌زگا  و  رێكخـــراو  ئـــە‌و 
ــر  ــە‌رە‌و كە‌متـ ــە‌كان بـ ــە‌ن، كێشـ ــوارە‌دا كاردە‌كـ ــە‌و بـ ــە لـ كـ
ـــە‌یە‌كی  ـــن كێش ـــە‌ ناتوانی ـــتوون«. گوتیشـــی: »ئێم رۆیش
گـــە‌ورە‌ی بنچینە‌یـــی وەك توندوتیـــژی بـــە‌ كە‌متریـــن 
ــری  ــەوە كاتـــی زیاتـ ــن، ئـ ــڕ بكە‌یـ ــاوە‌ی زە‌مە‌نـــی بنبـ مـ
دە‌وێـــت و حكومـــەت و میدیـــا و رێكخراوەكانـــی مەدەنـــی 
دەبێـــت  پێكـــەوە  ئایینـــی هەمـــووان  و مامۆســـتایانی 
تاكـــی  زیاتـــری  بـــە‌ردە‌وام هە‌وڵـــی هوشـــیاركردنەوەی 

بـــدەن«. كۆمە‌ڵگـــە 

یاسا بۆ ئەوەی كاریگەر بێت، 
دەبێت لەگەل فەلسەفەی زاڵی 
كۆمەڵگەدا بگونجێت، ئەگەرنا 
تەنیا وەك نەخشێكی بێمانای 
سەر كاغەز دەمێنێتەوە

ئێمە بۆ بنبڕكردنی دیاردەی 
توندوتیژی دژ بەئافرەتان 
كار لەسەر گۆڕینی تێڕوانینی 
كۆمەڵگەكەمان لەبارەی 
ئافرەتەوە بكەین. واتە 
بڕوا بێنین بەوەلانانی 
نامووسپەرستی، بە مرۆڤبوونی 
ئافرەت، بە یەكسانبوونی لەگەڵ 
پیاودا

لە هەفتەی جیهانیی شیری دایكدا

هەفتەیـــەك بـــە نـــاوی »هەفتـــەی جیهانیـــی 
شـــیرپێدانی سرووشـــتیی دایـــك« لـــە ئاســـتی 
ــاڵێك  ــوو سـ ــراوە و هەمـ ــان كـ ــدا دەستنیشـ جیهانـ
بـــەو بۆنەیـــەوە لـــە ٨/١ بـــۆ ٨/٧ لـــە ١٢٠ وڵاتـــی 
جیهانـــدا چالاكیـــی جۆراوجـــۆر ئەنجـــام دەدرێـــت، 
بـــە مەبەســـتی ئـــەوەی هەوڵـــی بەرزكردنـــەوەی 
بـــارەی  لـــە  كۆمەڵگـــە  هۆشـــیاریی  ئاســـتی 

ـــیرپێدانی  ـــتییەكانی ش ســـوودە سرووش
بـــۆ منداڵەكـــە و  دایـــك هـــەم 

هـــەم بـــۆ دایكەكـــە بدرێـــت. 
ـــادە  ـــتانیش ئـــەم ی لـــە كوردس
دەكرێتـــەوە و داوا لـــە دایـــكان 
ـــە  ـــان ب ـــت شـــیری خۆی دەكرێ

ــدەن. ــان بـ كۆرپەكانیـ

داوا دەكرێت دایكان 
شیری خۆیان بە 

كۆرپەكانیان بدەن

 گوڵان – كۆمەڵایەتی

ســـەرەتا د. ســـۆزان عەبـــدوڵا پســـپۆڕی ئافرەتـــان و 
منـــداڵان دەڵێـــت: »لەســـەر دایـــكان پێویســـتە یـــەك كاتژمێـــر 
ـــێ‌ و  ـــی كۆرپەكـــەی، شـــیری خـــۆی بدات دوای لەدایكبوون
منداڵەكـــە بـــە ســـینگی خۆیـــەوە بنووســـێنێ‌، بـــۆ ئـــەوەی 
ـــداڵ دوای  ـــێ‌، من ـــدا دروســـت بب ـــە نێوانیان خۆشەویســـتی ل
لـــە دایكبوونـــی پێویســـتە ژەك )كۆلۆســـترەم(ی مەمكـــی 
ــەو  ــكان ئـ ــە دایـ ــەوە زۆر لـ ــەڵام بەداخـ ــوات، بـ ــی بخـ دایكـ
دەدەنـــە  شـــەكراو  یەكســـەر  وەرناگـــرن،  بەهێنـــد  ژەكـــە 
منداڵەكانیـــان. بـــەڵام ژەك زۆر بەســـوودە بـــۆ كۆئەندامـــی 
بەرگریـــی منـــداڵ، چونكـــە دژە تەنـــی تێدایـــە. ســـوودەكانی 

ژەك بریتیـــن لـــە:
ـــۆری یەكەمـــی  ـــە ج ـــداڵ ب ـــبوونی من - ئەگـــەری تووش

ـــەوە. ـــەم دەكات شـــەكرە ك
شـــێرپەنجەی  بـــە  منـــداڵ  تووشـــبوونی  ئەگـــەری   -

دەكاتـــەوە. كـــەم  )لوكیمیـــا(  ســـپییەكان  خڕۆكـــە 
ــتانی  ــەوی و بەرزەپەسـ ــە قەڵـ ــبوون بـ ــەری تووشـ - ئەگـ

خوێـــن لەكاتـــی گەورەبوونـــدا كـــەم دەكاتـــەوە.
هیـــچ شـــیرێك جێگـــەی شـــیری دایـــك ناگرێتـــەوە. 
شـــیری دایـــك ئـــەم ســـوودە زۆرانـــەی بـــۆ كۆرپـــە هەیـــە:
- شـــیری دایـــك هەمـــوو ئـــەو پرۆتیـــن و چـــەوری و 
كانـــزا و ڤیتامینانـــەی تێدایـــە كـــە بـــۆ گەشـــەی منـــداڵ 
ـــە شـــێوەیەك  ـــەی ب ـــا خۆراكییان ـــەو بەه پێویســـتن، هەمـــوو ئ
تێدایـــە كـــە بەئاســـانی لەلایـــەن منداڵەكـــەوە هـــەرس دەكرێـــت، 
خۆشـــبەختانە ئـــەو منداڵانـــەی شـــیری دایكیـــان دەخـــۆن، 
كەمتـــر لـــە نەخۆشـــخانەكاندا دەخەوێندرێـــن، بـــەڵام ئـــەو 
ـــت، زوو زوو نەخـــۆش  ـــان پێدەدرێ ـــەی شـــیری قوتوی منداڵان

دەكـــەون.
- كەمبوونـــی هەوكردنـــەكان: ســـكچوون، هەوكردنـــی 
هەوكردنـــی  گـــوێ،  هەوكردنـــی  هەناســـە،  رێـــڕەوی 

مێشـــك. پـــەردەی  بەكتریایـــی 
- كەمبوونی هەســـتەوەری )حەساســـیەت(: هەســـتەوەری 

بـــە خـــۆراك، بیـــرۆ )ئەكزیمـــا(، رەبـــۆ.
تەنانـــەت شـــیرپێدانی سرووشـــتی ســـوودی زۆری بـــۆ 

تەندروســـتیی دایكەكـــەش هەیـــە، لەوانـــە:
- مەترســـیی خوێنبەربوونـــی دوای منداڵبـــوون كـــەم 

دەكاتـــەوە.
مەمـــك،  شـــێرپەنجەی  بـــە  تووشـــبوون  مەترســـیی   -
شـــێرپەنجەی ناوپۆشـــی منداڵـــدان، نەخۆشـــییەكانی دڵ 

خەرجـــی. كەمكردنـــەوەی  دەكاتەوە.وێـــڕای  كـــەم 
بەداخـــەوە هەندێـــك لـــە دایـــكان شـــیری خۆیـــان بـــە 
منداڵەكانیـــان نـــادەن، یـــان دەڵێـــن شـــیرم كەمـــە و منداڵەكـــەم 
تێرناخـــوات، یـــان دەڵێـــن شـــێوەی مەمكـــم تێكدەچێـــت، 
یانیـــش پێیانوایـــە منداڵەكـــە بـــە شـــیری دایـــك تووشـــی 
ســـكچوون دەبێـــت، ئەوانـــەش هەمـــوو بۆچوونـــی هەڵـــەن و 

لـــە زانســـتی پزیشـــكییەوە دوورن.«
ئیبراهیـــم حاجـــی زەڵمـــی ماســـتەر لـــە كۆمەڵناســـی، 
ســـەبارەت بـــە هەمـــان پـــرس دەڵێـــت: »دەتوانیـــن پرســـی 
شـــیرپێدانی سرووشـــتیی دایـــك بـــە منداڵەكـــەی لـــە ســـێ 

روانگـــەوە كاریگـــەری و جێكەوتـــە ئەرێنییەكانـــی بەكورتـــی 
بخەینـــە بەرچـــاو:

یەكـــەم : لـــەو روانگەیـــەی كـــە جێكەوتـــەی ئەرێنـــی 
لەســـەردایك دەبێـــت.

دیارتریـــن هەســـتی دایكایەتـــی لـــەو كاتـــەوە بەدەردەكەوێـــت 
كـــە دایـــك پـــاش لەدایكبوونـــی منـــداڵ، منداڵەكـــەی دەخەنـــە 
كۆشـــی و مەمكـــی دەخاتـــە ناودەمـــی و منداڵەكـــەی دەســـت 
دەكات بـــە شـــیرخواردن، ئـــەم هەســـتە جوانتریـــن هەســـت و 
ـــەوە  ـــەوەی كـــە شـــعوور ب ـــەواكاری هەســـتی دایكایەتییـــە ب ت
دەكات ئـــەم مرۆڤـــە بەرهەمـــی هەبـــووە و ئێســـتاش بەخـــۆی 
درێـــژە بـــە ژیـــان و مانـــی ئـــەو بەرهەمـــە ئینســـانییەی 
دەدات. هەســـتی دایكایەتـــی ئـــەو هەســـتە ئینســـانییەیە 
كـــە لـــە شـــعوور و دەروونـــی دایكدایـــە و دەزانێـــت لـــەم 
ــەی  ــڵ و وەچـ ــدەری نەسـ ــەو درێژەپێـ ــە بەرهەمـ ــەدا بـ بوونـ
خۆیەتـــی و بـــە گیانـــی خۆیشـــی ژیانـــی كۆرپەكـــەی 
بەردەوامـــی پێـــدەدات، ئـــەم هەســـتەش ئەوەنـــدە هەســـتێكی 
دایكـــدا،  دەروونـــی  لەنـــاو  دانـــەرە  شـــوێنەوار  و  مـــەزن 
بـــە وشـــە دەریببـــڕن.  مەگـــەر خۆیـــان ئەگـــەر بتوانـــن 
ــوودەییەك  ــی و ئاسـ ــە ئارامـ ــت بـ ــەواو هەسـ ــك تـ ــە دایـ واتـ
دەكات كـــە لـــە نـــە پێشـــتر ئـــەو هەســـتەی لـــەلا بـــووە، نـــە 
بـــە هیـــچ میكانیزمێكـــی تـــر دروســـت بـــۆی دەكرێـــت. 
ئـــەم هەســـتەش بێگومـــان هەســـتێكی ئەرێنـــی و باشـــە و 
كاریگـــەری لەســـەر تەندروســـتیی دایـــك و بەرگریـــی دایـــك 
بەرامبـــەر نەخۆشـــییەكان زیاتـــر دەكات و رێگریشـــە لـــە 
بـــەردەم دروســـتبوونی رەشـــبینی بەرامبـــەر بـــە ژیـــان و 
ســـازانی هەڵچوونەكانـــی دایكیشـــە بەرامبـــەر دەوروبـــەری 
ـــەر  ـــۆزە بەرامب ـــەزای خۆشەویســـتی و س ـــی ف و فراوانكردن
بـــە منداڵەكـــە و بەرامبـــەر بـــە دەوروبـــەری و جێكەوتـــەی 
ـــە دەرەوەی  ـــاش لەســـەر پەیوەندییەكانـــی دایـــك ب ئەرێنیـــی ب
ـــا  ـــت. هەروەه ـــد دەبێ ـــەی و...هت ـــی خێزانەك خـــۆی بەتایبەت
لـــە  رێگـــرە  تەندروستیشـــەوە  و  فســـیۆلۆژی  رووی  لـــە 
بـــەردەم دووبارەبوونـــەوەی منـــداڵ بـــۆ ماوەیەكـــی دیاریكـــراو 
و لـــە دروســـتبوونی شـــیرپەنجەی مەمـــك و نەخۆشـــیی 

دیكـــەش رێگـــری دەكات.
ئەرێنـــی  جێكەوتـــەی  كـــە  روانگـــەوەی  لـــەو  دووەم: 

دەبێـــت. منداڵەكـــە  لەســـەر 
وەك  لەدایكبوونیـــەوە  هـــەر  منـــداڵ  بێگومـــان 
بوونەوەرێكـــی هوشـــیارو كۆمەڵایەتـــی دەبێـــت حیســـابی 
بـــۆ بكرێـــت، نـــەوەك وەك زینـــدەوەر و بخورێـــك و گـــوێ 
بەلایەنـــی دەروونیـــی و هەڵوونـــی و كەســـێتی نەدرێـــت، 
بۆیـــە پرســـی شـــیرپێدانی دایـــك بـــە منـــداڵ پرســـێكی 
ئینســـانییە و كاریگـــەری لەســـەر گەشـــەپێدانی لایەنـــە 
ـــە  ـــار ل ـــت و دواج ـــش دەبێ ـــی منداڵی ئینســـانی و رۆحییەكان
رووی دەروونـــی و هەڵچوونیـــەوە شـــیرپێدان و تەماشـــاكردنی 
دایـــك بـــۆ چـــاوی منـــداڵ و بەپێچەوانـــەوە ئیتـــر ئـــەو 
ـــت،  ـــەلا دروســـت دەبێ ـــەی ل ـــە ئینســـانی و ئەرێنیی پەیوەندیی
ــرەوە و  ــی تـ ــدە بەوانـ ــتە و بەنـ ــی پەیوەسـ ــان و بوونـ ــە ژیـ كـ
راســـتەوخۆ هەســـتی خۆشەویســـتی بـــۆ مـــرۆڤ بەتایبەتـــی 

لەسەر دایكان پێویستە یەك 
كاتژمێر دوای لەدایكبوونی 
كۆرپەكەی، شیری خۆی 
بداتێ‌ و منداڵەكە بە سینگی 
خۆیەوە بنووسێنێ‌، بۆ ئەوەی 
خۆشەویستی لە نێوانیاندا 
دروست ببێ‌

ئەو منداڵانەی شیری 
دایكیان دەخۆن، كەمتر لە 
نەخۆشخانەكاندا دەخەوێندرێن، 
بەڵام ئەو منداڵانەی شیری 
قوتویان پێدەدرێت، زوو زوو 
نەخۆش دەكەون

هەستی دایكایەتی ئەو هەستە 
ئینسانییەیە كە لە شعوور و 
دەروونی دایكدایە و دەزانێت 
لەم بوونەدا بە بەرهەمەو 
درێژەپێدەری نەسڵ و وەچەی 
خۆیەتی و بە گیانی خۆیشی 
ژیانی كۆرپەكەی بەردەوامی 
پێدەدات

بـــۆ دایـــك و پاشـــان شـــعورە مەزنـــە كۆمەڵایەتییەكـــەی 
ـــەلا دروســـت دەبێـــت، كـــە فەیلەســـووفان هـــەر زوو باســـیان  ل
لێـــوە كـــردووە كـــە بریتییـــە لـــەوەی مـــرۆڤ بوونەوەرێكـــی 
رووی  لـــە  كـــە  لـــەوەی  بـــەدەر  ئەمـــە  كۆمەڵایەتییـــە. 
تەندروســـتییەوە هـــەردەم شـــیرپێدانی سرووشـــتی كاریگـــەری 
ــە دژی  ــری لـ ــت و بەرگـ ــتییانە دادەنێـ ــی تەندروسـ ئەرێنیـ

ــت دەكات. ــێ دروسـ ــد پـ ــییەكان و.. هتـ نەخۆشـ
سێیەم: لە روانگەی كۆمەڵایەتییەوە 

ئـــەو  خـــۆی  بـــۆ  سرووشـــتی  شـــیرپێدانی  بێگومـــان 
و  ئابـــووری  لایەنـــی  لەســـەر  ئەرێنییـــە  كاریگەرییـــە 
كۆمەڵایەتـــی  گرنگـــی  دەزگای  یەكـــەم  گوزەرانـــی 
دادەنێـــت كـــە خێزانـــە. چونكـــە شـــیرپێدانی سرووشـــتی 
و خۆشەویســـتیی  كۆمەڵایەتـــی  رێـــزی  لـــەوەی  بـــەدەر 
ــر دەكات،  ــزان زیاتـ ــداڵ و ئەندامەكانـــی خێـ دایـــك بـــۆ منـ
هەســـتێكی گـــەوەری ئینسانیشـــی پێدەبەخشـــێت و ئارامـــش 
و پێكەوەبوونـــی ئاســـوودەییانە بـــە هەمووانـــی نـــاو خێـــزان 
ـــە كـــە پەروەردەكراوانـــی  ـــەوەش گرنگتـــر ئەوەی دەبەخشـــێت. ل
ــەڵ  ــان لەگـ ــەوی رۆحییـ ــی پتـ ــك پەیوەندییەكـ ــیری دایـ شـ
دایكیانـــدا دەبێـــت و خۆشەویســـتی و ســـۆزیان زیاتـــر دەبێـــت.
ئەویـــش  و  كۆمەڵایەتییـــە  توێـــژەری  كۆیـــی،  پـــاوان 
یەكێكـــە لـــەو هـــەزاران كەســـەی كـــە پێداگـــری لەســـەر ئـــەوە 
دەكـــەن كـــە شـــیری دایـــك لـــە رووی تەندروســـتییەوە باشـــترین 
شـــیرە بـــۆ كورپـــە و بـــۆ دایكیشـــی، كـــە وا دەكات ئافرەتەكـــە 
تووشـــی نەخۆشـــی نەبێـــت لـــە رووی جەســـتەییەوە، چونكـــە 
لەكاتـــی شـــیردان دایكەكـــە ئـــەو چـــەوری و زیادبوونـــی 
ـــی  ـــووە، لەكات ـــی تووشـــی ب ـــی دووگیان ـــە لەكات كێشـــەی ك
بـــاری  دەكەوێتـــەوە  لەشـــی  و  دەكاتـــەوە  شـــی  شـــیردان 
پێشـــووی خـــۆی و لەشـــولاری رێـــك دەبێتـــەوە، هەروەهـــا لـــە 
ـــە.«  ـــی خـــۆی هەی ـــەوە گرینگـــی و تایبەت رووی دەروونیی
گوتیشـــی: »تـــا چەنـــد دایـــك ئـــارام و بـــێ كێشـــە بێـــت، 
ئـــەوا شـــیرێكی بەســـوود و باشـــتری دەبێـــت، هەروەهـــا هەتـــا 
ــیری زۆرە  ــە شـ ــێ كـ ــی وا رابێنـ ــی خۆیـ ــە دەروونـ دایكەكـ
و دەبێـــت پیویســـتیی منداڵەكـــەی دابیـــن بـــكات، ئـــەوا 
شـــیری زیـــاد دەبێـــت، رەنگـــە ئـــەوڕۆ زۆربەمـــان چاومـــان 
بـــەو دایكانـــە بكەوێـــت كـــە دەڵێـــن: شـــیرمان كەمـــە، یاخـــود 
ـــە  ـــك هەی ـــان دای ـــر ناخـــوات، ی ـــە شـــیرەكەمان تێ ـــە ب منداڵەك
دەڵێـــت: ئەگـــەر شـــیری حـــۆم بـــە منداڵەكـــەم بـــدەم، شـــكڵی 
مەمكـــم تێكدەچێـــت، بـــەوەش غـــەدری گـــەورە لـــە خـــۆی 
و لـــە منداڵەكەشـــی دەكات و ئەگـــەری تووشـــبوون بـــە 
نەخۆشـــیی بـــۆ هەردووكیـــان زیاتـــر دەكات. لـــە لایەكـــی 

دیكـــەوە پێدانـــی شـــیری دایـــك هەســـت و ســـۆزی 
زیاتـــر  ســـۆزی  دەكات،  دروســـت  خۆشەویســـتی 

ـــە دروســـت دەكات،  ـــك و منداڵەك ـــوان دای ـــە نێ ل
شـــیردانی  كۆمەڵایەتیـــش  رووی  لـــە 

هەیـــە،  زۆری  ســـوودی  سرووشـــتی 
ــوان دایـــك و  ــە پەیوەندیـــی نێـ چونكـ

منداڵەكـــە بەهێزتـــر دەكات، كاتێـــك 
بـــاوەش  لـــە  منداڵەكـــە  دایـــك 

دەگرێـــت، ســـۆزی زیاتـــری بـــۆ منداڵەكـــەی دەجووڵێـــت 
و منداڵەكـــەش بەهەمـــان شـــێوە پەیوەندیـــی كۆمەڵایەتـــی 
ــەو  ــا ئـ ــت. هەروەهـ ــت دەبێـ ــۆ دروسـ ــەوەی بـ و لێكنزیكبوونـ
دایكانـــەی كـــە شـــیر بـــە منداڵەكانیـــان دەدەن، زۆر زیاتـــر 
ئارامتـــر و ئاســـوودەترن لـــەو دایكانـــەی كـــە شـــیری خۆیـــان 

ــادەن.«  ــان نـ بـــە منداڵەكەیـ
ئـــەو منداڵانـــەی كـــە  بـــە گوێـــرەی توێژینەوەیـــەك، 
تـــا 28 هەفتـــە شـــیری  لەدایكبوونیـــان  لـــە ســـەرەتای 
سرووشـــتییان پێـــدراوە، زیاتـــر لـــەو منداڵانـــەی شـــیری 
وشـــكیان پێـــدراوە، لـــە رووی توانـــای مێشـــكی ‌و خوێندنـــی 

ئەكادیمییـــەوە باشـــتر بـــوون.
توێژینـــەوەكان ئامـــاژە بـــەوە دەكـــەن كـــە شـــیرپێدانی 
سرووشـــتیی دایـــك دەبێتـــە هـــۆی بەرزكردنـــەوەی ئاســـتی 
پەیوەندییـــە  ئـــەو  لەمـــەش  زیرەكیـــی منداڵەكـــە، جگـــە 
جەســـتەییەی لـــە نێـــوان منداڵەكـــە و دایكەكـــە دروســـت 
دەبێـــت لەكاتـــی شـــیرپێدان دەبێتـــە هـــۆی ئـــەوەی منداڵەكـــە 

لـــە رووی دەروونییـــەوە زیاتـــر ئاســـوودە بێـــت. 
ـــە رێگـــەی تیشـــكی  ـــان ل ـــژەران مێشـــكی منداڵەكانی توێ
لەرینـــەوەی موگناتیســـی خســـتبووە ژێـــر چاودێرییـــەوە، 
ــەر  ــی لەسـ ــی خۆڵەمێشـ ــە ناوچەیەكـ ــەوت، كـ ــان دەركـ بۆیـ
ــەیان  ــەردەوام گەشـ ــكەكەدا، بـ ــە تیشـ ــكیان لـ ــەی مێشـ وێنـ
ــای  ــە توانـ ــەو منداڵانـ ــەوە، ئـ ــە رووی واقیعیشـ ــردووە، لـ كـ
ـــی زمـــان ‌و بیـــركاری ‌و ئاســـتی فێربوونیـــان باشـــتر  فێربوون

بـــووە.
لـــە  كـــردووە  دایكانیـــان  رێنمایـــی  توێژەرانـــە،  ئـــەو 

ـــداڵان،  ـــە من ـــان ب ـــیری خۆی ـــی ش گرنگـــی پێدان
ـــك  ـــر لەدای ـــەی زووت ـــەو منداڵان ـــەت ئ بەتایب

دەبـــن.

پرسی شیرپێدانی دایك بە 
منداڵ پرسێكی ئینسانییە و 

كاریگەری لەسەر گەشەپێدانی 
لایەنە ئینسانی و رۆحییەكانی 

منداڵیش دەبێت

